Cofnodion Cyfarfod Cyngor Tref Porthmadog

a gynhaliwyd ar Nos Fawrth, 10fed Mai, 2011

yn Ystafell Glaslyn, Y Ganolfan, Porthmadog

Presennol:  Cynghorwyr A. Gruffydd, A. ab Iorwerth, G. Davies, J. Edwards,  S. Griffiths, J. Humphreys, D. I. Jones, B. O. R. Jones,  G. Murray,  R. D. Prichard,  I. Roberts,  R. E. Thomas,  K. Williams,             R. Williams

Ymddiheuriadau:  Cynghorydd S. Roberts 
COFNODION Y CYFARFOD DIWETHAF - CADARNHAU CYWIRDEB

54.
Cofnodion Cyfarfod Mis Ebrill

PENDERFYNWYD  derbyn y cofnodion fel y rhai cywir gyda’r cywirdeb canlynol:

Tai Fforddiadwy : Rhif 5 – Oherwydd diffyg cytuno penderfynwyd cynnwys eitem ar Raglen cyfarfod mis Mehefin.
Adroddiad y Cadeirydd : Arwyddion Pwllgoleulas – ychwanegu ‘Cafwyd eglurhad gan y Cynghorydd Jean Edwards ar yr enw Pwllgoleulas sef,’Cyn adeiladu’r cob fe fyddai’r môr yn dod cyn belled â gwaelod y rhiw i Benmorfa, ond pan oedd yn mynd allan yn ôl, byddai pwll o ddŵr yn aros yn y fan yma a thyfiant gwyrdd yn hel arno.’
55.
Cadarnhau cywirdeb cofnodion 26ain Ebrill 2011 : Pwyllgor Eiddo a Datblygu

PENDERFYNWYD  derbyn y cofnodion fel y rhai cywir.
56.
Cadarnhau cywirdeb cofnodion 26ain Ebrill 2011 : Pwyllgor Cyllid
PENDERFYNWYD  derbyn y cofnodion fel y rhai cywir.
MATERION YN CODI O GOFNODION Y PWYLLGOR EIDDO

57.

Cae Chwarae Bodawen (a Gohebiaeth Rhif 5) – cafwyd adroddiad gan y Cynghorydd G. Davies ar sefyllfa torri gwair a’r clo.  Derbyniwyd cwyn (gweler Gohebiaeth Rhif 5) ynglŷn â sbwriel; deallwyd bod nifer o bobl wedi cynnal ‘parti’ ar y Cae a’u bod wedi gadael llanast ar eu holau.  Aeth Cyngor Gwynedd yno yn un swydd i glirio’r llanast  ac maent yn gwagio’r biniau yn rheolaidd. 

PENDERFYNWYD anfon llythyr o eglurhad am y sbwriel at Mrs. S. Williams ac i’w hysbysu bod y biniau yn cael eu gwagio yn rheolaidd.

MATERION YN CODI O GOFNODION Y PWYLLGOR CYLLID 
58.
Mantolen 2010-2011 (Dosbarthwyd copi o’r fantolen gyda’r Rhaglen)  Tynnwyd sylw at yr angen i fod yn wyliadwrus ac i ystyried codi’r Praesept y flwyddyn nesaf yn uwch na chwyddiant oherwydd bod cyllid y Cyngor Tref yn gostwng
59.
Cyflog y Clerc – awgrymwyd bod Pwyllgor Cyllid yn trafod cyflog y Clerc yn flynyddol – nodwyd mai cyfarfod llawn o’r Cyngor Tref sy’n pennu cyflog y Clerc.
PENDERFYNWYD trafod a chynnwys cyflog y Clerc ar raglen Pwyllgor Cyllid yn flynyddol.
CYNGHORWYR I DDATGAN DIDDORDEB

60.
Pe byddai pleidlais ar eitem Hafod y Gest ni fydd y Cynghorwyr S. Griffiths, I. Roberts ac A. Gruffydd yn pleidleisio. 

Cynghorydd J. Humphreys yn datgan diddordeb yng ‘Nghais am Drwydded er mwyn darparu cyfleusterau caffi palmant ar y Briffordd : Caffi Portmeirion, Cwrt Coffa, Stryd Fawr, Porthmadog’; ni wnaeth gymryd rhan yn drafodaeth.
MATERION I’W DWYN GERBRON
61.
Hafod y Gest – awgrymwyd cynnal cyfarfod brys i drafod y ddogfen ymgynghorol ar ddyfodol cartref Hafod y Gest.
PENDERFYNWYD cynnal cyfarfod brys ar nos Fawrth, 24ain Mai 2011, am 7 o’r gloch yn y Ganolfan, Porthmadog.

62.
Tawelyddion Traffig – mynegwyd siom yn niffyg ymateb gan Gyngor Gwynedd i lythyr gan y Cyngor Tref yn gofyn iddynt dynnu’r tawelyddion traffig ym Morth-y-Gest, ac eu bod heb weithredu.
PENDERFYNWYD anfon llythyr at Mr. Aled Davies, Pennaeth Rheoleiddio, Cyngor Gwynedd, yn mynegi siom bod Cyngor Gwynedd heb weithredu a thynnu’r tawelyddion traffig a gofyn am i’r gwaith gael ei wneud fel mater o frys.

63.
Croesffordd Penamser – awgrymwyd bod y Clerc yn ymchwilio er gwybod faint o weithiau mae’r Cyngor Tref wedi tynnu sylw at, ac wedi mynegi pryder ynglŷn â chroesffordd Penamser gan ei bod yn beryglus.  Roedd yr aelodau o’r farn bod damwain angheuol yn aros i ddigwydd a bod angen symud ymlaen er datrys y sefyllfa fel mater o frys.  Nodwyd bod archwiliad wedi ei chwblhau ac awgrymwyd anfon at Gyngor Gwynedd i ofyn am gopi o’r archwiliad a’r argymhellion ynddo.

PENDERFYNWYD ysgrifennu at Gyngor Gwynedd yn gofyn am gopi o’r archwiliad a’r argymhellion ynddo a datgan bod y Cyngor Tref yn bryderus oherwydd bod y groesffordd yn hynod beryglus.
MATERION BRYS  I’W DWYN GERBRON Y CADEIRYDD UNAI ER GWYBODAETH NEU I’W ROI AR Y RHAGLEN AR GYFER Y CYFARFOD NESAF

· Coeden Nadolig y Cyngor – Cynghorydd S. Griffiths
· Tai Fforddiadwy : Tai Rhent – Cynghorydd J. Humphreys
· Byrddau Arddangos – Cynghorydd R. Williams
GOHEBIAETH

64.
Cyngor Gwynedd, Arweinydd y Cyngor : Y Ganolfan, Porthmadog - cyfeiriwyd at y frawddeg olaf yn y llythyr ynglŷn â chais i Bwyllgor y Ganolfan gysylltu gyda Chyngor Gwynedd a chwestiynwyd a oeddynt wedi gwneud hyn.  Awgrymwyd ysgrifennu at Bwyllgor y Ganolfan i ofyn am eu sylwadau ac ateb i lythyr Arweinydd y Cyngor.

PENDERFYNWYD anfon llythyr at Bwyllgor y Ganolfan yn gofyn am ateb i lythyr Arweinydd y Cyngor.

65.
Cyngor Gwynedd, Adran Rheoleiddio : Ffordd Morfa Bychan at gyfeiriad y Traeth - er sicrhau bod y gwaith yn cael ei wneud, awgrymwyd ei roi ar Raglen mis Mehefin.

PENDERFYNWYD ei roi ar Raglen mis Mehefin.

66.
Cyngor Gwynedd, Adran Rheoleiddio : Llwybr Beicio Cricieth i Borthmadog - tynnwyd sylw at faint mor gul yw llwybr Morfa Bychan i Borth-y-Gest a sy’n gwbl anaddas ar gyfer llwybr beicio; nid oedd cynllun ynghlwm i’r llythyr.

PENDERFYNWYD ysgrifennu at Gyngor Gwynedd yn gofyn am gynllun o’r llwybr beicio ac eglurhad manylach am y cynllun i gysylltu Cricieth a Phorthmadog, trwy Forfa Bychan a Borth-y-Gest.

67.
Cyngor Gwynedd, Adran Rheoleiddio - Gwaith lledu’r cob ar gyfer darparu platfform  : Y Cob, Porthmadog – oherwydd bod sefyllfa cynllunio yn ymwneud â’r Orsaf yn aneglur awgrymwyd gwahodd Mr. G. W. Morris, Rheolwr Gwasanaeth Cynllunio, Cyngor Gwynedd, i drafod a chynnig eglurhad.
PENDERFYNWYD gwahodd Mr. G. W. Morris i gyfarfod gyda’r Cyngor Tref i drafod materion cynllunio yn ymwneud â Gorsaf Ffestiniog.

68.
Cyngor Gwynedd, Galw Gwynedd : Sbwriel - Cae Chwarae Bodawen – wedi ei drafod yn gynharach yn y cyfarfod. (Gweler Rhif 57)
69.
Cyngor Gwynedd, Gwasanaeth Rheoli Gwastraff a Strydoedd : Taclo Problemau Baw Cŵn gyda’n gilydd.

PENDERFYNWYD derbyn y wybodaeth.

70.
Cyngor Gwynedd, Adran Rheoleiddio : Cais am Drwydded er mwyn darparu cyfleusterau caffi palmant ar y Briffordd : Caffi Portmeirion, Cwrt Coffa, Stryd Fawr, Porthmadog.

PENDERFYNWYD - dim gwrthwynebiad i’r cais yma.

71.
Cyngor Gwynedd, Adran Rheoleiddio – Cais am Drwydded er mwyn darparu cyfleusterau caffi palmant ar y Briffordd : Royal Madoc Hotel, Sgwâr y Farchnad, Tremadog.

PENDERFYNWYD - dim gwrthwynebiad i’r cais yma.

72.
Cyngor Gwynedd, Adran Rheoleiddio : Cais am Drwydded er mwyn darparu cyfleusterau caffi palmant ar y Briffordd : The Grapevine Bistro, 152 Stryd Fawr, Porthmadog

PENDERFYNWYD - dim gwrthwynebiad i’r cais yma.

73.
Cyngor Gwynedd, Gwasanaeth Cyfreithiol – Gorchymyn Cyngor Gwynedd (Gwahardd a Chyfyngu Aros a Mannau Parcio ar y Stryd) (Gorchymyn Cydgrynhoi 2007) Gorchymyn Amrywio (Ardaloedd Porthmadog a Chricieth) 2011

PENDERFYNWYD – dim gwrthwynebiad.

74.
Swyddfa Comisiynydd Gwybodaeth (ICO) – Cais am Wybodaeth : Cyngor Gwynedd ac Asiantaeth Priffyrdd – nodwyd bod raid i Gyngor Gwynedd anfon ateb at y Cyngor Tref o fewn amser pendant ac awgrymwyd bod y Clerc yn gweithredu os na dderbyniwyd ateb.

PENDERFYNWYD  bod y Clerc yn gweithredu fel bo angen.
75.
Cymdeithas Tai Eryri – Polisi Dyrannu Arbennig ar gyfer Pentrefi Gwledig

PENDERFYNWYD anfon llythyr o ddiolch.

76.
Pryderi ap Rhisiart : Cynllun Byrddau Arddangos – er gwybodaeth, Cynghorydd R. Williams am gyflwyno adroddiad yng nghyfarfod mis Mehefin.
PENDERFYNWYD derbyn y wybodaeth.

77.
Mr. Andy Smith, Rheolwr Tesco : Troliau – Cynghorydd I. Roberts wedi cyfarfod gyda Rheolwr Tesco  ac wedi cael ar ddeall bod y cwmni a oedd yn casglu troliau ddim yn gwneud y gwaith rhagor.   Ond, yn obeithiol y bydd y drefn casglu troliau yn ail gychwyn a chafwyd addewid byddent yn rhoi gwybod faint y cesglir.   Awgrymwyd gofyn iddynt ddod â sustem talu £1 (ad-daladwy) am ddefnyddio’r troliau; sustem sy’n cael ei ddefnyddio ar hyn o bryd gan rai o siopau lleol.  Hefyd, awgrymwyd ysgrifennu at Gyngor Gwynedd gyda chais bod Tesco yn derbyn dirwy am bob troli sy’n cael ei adael o amgylch y dref.

PENDERFYNWYD ysgrifennu at: (1) Rheolwr Tesco yn diolch iddo am gydnabod bod angen casglu’r troliau o amgylch y dref ac i ystyried sustem o dalu £1 am ddefnyddio’r troliau. (2) Gyngor Gwynedd gyda chais bod Tesco yn derbyn dirwy am bob troli sy’n cael ei adael o amgylch y dref.

78.
Ombwdsman Gwasanaethau Cyhoeddus Cymru – Bwrdd Iechyd Prifysgol Betsi Cadwaladr

PENDERFYNWYD derbyn y wybodaeth.

79.
Llywodraeth Cynulliad Cymru – Arolwg Cynghorau Tref a Chymuned 2010 : Adroddiad ar y Casgliadau

PENDERFYNWYD derbyn y wybodaeth.

80.
Rhian P. Williams – Aelwyd Chwilog : Eisteddfod Genedlaethol yr Urdd, Abertawe : Cais am gyfraniad – tybiwyd byddai cyfrannu tuag at sefydliad tu allan i’r ardal yn gosod cynsail.
PENDERFYNWYD peidio â chynnig cyfraniad i Aelwyd Chwilog.

81.
Ysgol Eifion Wyn – Eisteddfod Genedlaethol yr Urdd Abertawe : Cais am Gyfraniad 

PENDERFYNWYD cyfrannu £350 i Ysgol Eifion Wyn.
82.
Cyngor Gwynedd, Adran Rheoleiddio – Cynllun Datblygu Lleol ar y Cyd Gwynedd a Môn (2011-26) : Cytundeb Cyflawni Drafft Ebrill 2011 (copi o’r ddogfen ar gael yn y cyfarfod) – tynnwyd sylw: ymddengys i Gynlluniau gael eu llunio yn bellach oddi wrth yr ardal.
83.
Cynnal Cymru – Creu Dyfodol Cynaliadwy i Gymru

PENDERFYNWYD derbyn y wybodaeth.

84.
Ymgynhoriaeth Gwynedd - Cynllun Rheoli Traethlin Gorllewin Cymru : Ymgynghori â’r Cyhoedd – cynhelir arddangosfa gyhoeddus yn Y Ganolfan, Porthmadog ar Fehefin 14eg, 2011, o 3.00 y.h. hyd at 8.00 y.h.
PENDERFYNWYD derbyn y wybodaeth.

85.
Heddlu Gogledd Cymru : ‘Tîm Newydd yn ymuno â’r Rhawd Sirol’ – nodwyd bod y ddogfen yn uniaith Saesneg a chyfeiriwyd at i’r Cyngor Tref rhoi eu sylwadau ar bolisi iaith yr heddlu.  
PENDERFYNWYD ei roi ar Raglen cyfarfod mis nesaf o’r Cyngor Tref.

MATERION ARIANNOL

Biliau i’w Talu

Pat Williams - Cyflog mis Mawrth   = £351.91
) _ Cyfanswm              

Incwm a Thollau EM : Treth Incwm = £88.00
)     £439.91

Pat Williams - Stampiau =  £39.42 :  Rhent Llinell Ffôn = £12.30 : 2 x Llyfr Derbynneb ar gyfer Rhent Cae Pawb = £3.20  :  Clo Cae Chwarae Bodawen = £8.69

Cyngor Gwynedd - Cae Chwarae Bodawen : Gwagio Bin = £51.94

Scottish Power – Bil Trydan : Goleuadau Nadolig = £11.70

AON / Allianz Insurance Plc. – Adnewyddu Yswiriant = £1814.22  

Xerox Finance – Llogi Llungopïwr = £164.88

86.
PENDERFYNWYD talu’r biliau uchod.

CEISIADAU CYNLLUNIO

87.
C11/0381/44/LL – Diwygio amod 2 ar ganiatâd C10D/0314/44/LL er mwyn newid dyluniad ac ychwanegu modurdy sengl i ochr annedd a lolfa haul i’r cefn : 7 Y Ddol, Porthmadog – cwestiynwyd beth oedd amod 2?  Awgrymwyd bod y Cynghorydd lleol yn cysylltu gyda’r Adran Cynllunio er derbyn gwybodaeth ac i roi gwybod i’r Clerc.  

PENDERFYNWYD pe bai diwygio Amod 2 yn golygu newidiadau mawr i’r cynllun gwreiddiol i wrthwynebu’r cais. 

